
Geagte Meneer/Mevrou/Mejuffrou 

UNITED MANGANESE OF KALAHARI (EDMS.) BPK. 

OPSOMMING VAN DIE OMVANGBEPALINGSVERSLAG VIR DIE WYSIGING VAN DIE 
OMGEWINGSBESTUURSPPROGRAM EN VERWANTE OMGEWINGSMAGTIGINGS  

OMVANGBEPALINGSVERSLAG VIR OPENBARE INSAE BESKIKBAAR 

1. INLEIDING 

Die United Manganese of Kalahari (Edms.) Bpk.-mangaanmyn (die UMK-myn) is ’n oopgroef-mangaanmyn wat op 
die plaas Botha 313, die restant (RE) van die plaas Smartt 314, en gedeelte 1 en RE van die plaas Rissik 330 naby 
Hotazel in die Noord-Kaap geleë is. Die UMK-myn lê direk langs en aan die westekant van die R380- provinsiale 
pad.  

UMK beskik tans oor die volgende magtigings: 

• ’n Mynreg (30/5/1/2/3/2/1(113) MR) wat deur die Departement van Minerale Hulpbronne en Energie (DMRE) 

uitgereik is; 

• ’n Omgewingsbestuursprogramverslag (OBPr-verslag) wat deur die DMRE (vroeër die DMR) goedgekeur is; 

• Omgewingsmagtigings (NC/KGA/HOT7/15/2006 en NC 30/5/1/2/2/113 MR) wat onderskeidelik deur die 

Departement van Omgewingsake en Natuurbewaring (DENC) en die DMRE uitgereik is; en 

• ’n Geïntegreerde watergebruikslisensie (IWUL) (10/D41K/ABEGJ/2814) wat deur die Departement van Water 

en Sanitasie (DWS), nou die Departement van Menslike Nedersettings, Water en Sanitasie (DHSWS), uitgereik 

is.   

UMK beoog om die goedgekeurde oppervlakuitleg van die myn te wysig om hulle mynbedrywighede te 
optimaliseer. Die aansoekproses vir omgewingsmagtiging vir die projek, wat ’n omvangbepaling- en 
omgewingsimpakstudieproses (OB&OIS-proses) ingevolge die bepalings van die NEMA se 
omgewingsimpakstudieregulasies (OIS-regulasies), 2014 (gepubliseer onder Goewermentskennisgewingregulasie 
(GNR) 982 van 4 Desember 2014, soos gewysig) insluit, word vereis.0} Die omgewingsmagtigingsproses bestaan 
uit twee fases: ’n omvangbepalingsfase en ’n OIS-fase gekombineer met die omgewingsbestuursprogram-fase. 
Die hoofdoel van die omvangbepalingsfase is: 

om inligting met betrekking tot die beoogde projek aan belanghebbende en geaffekteerde partye (B&GP’s) te 
verskaf; 

• om die voorlopige potensiële biofisiese, kulturele en sosio-ekonomiese impak uiteen te sit; 

• om kwessies en bekommernisse op te teken wat deur B&GP’s geopper word; en   

• om die opdrag vir die OIS en die OBPr uiteen te sit wat betekenisvolle evaluering van alle relevante 

omgewings- en maatskaplike kwessies moontlik sal maak. 

 

SLR Consulting (Suid-Afrika) (Edms.) Bpk. (SLR), ’n onafhanklike firma van omgewingsimpakpraktisyns, is deur 

UMK aangestel om die OB&OIS-proses te bestuur. ’n Omvangbepalingsverslag is as deel van die OB&OIS-proses 

opgestel. Hierdie dokument gee ’n opsomming van die bevindings van die omvangbepalingsverslag vir die 

beoogde projek. 

In hierdie verband is die volgende afdelings vir u insae uit die omvangbepalingsverslag onttrek: 

• Aanhangsel A: Bestuursopsomming van die omvangbepalingsverslag vir die projek; en 

• Aanhangsel B: Opdrag vir verdere ondersoeke en die studieplan vir die OIS-fase (Afdeling 9 van die 

omvangbepalingsverslag). 

 

2. OORSIG OOR DIE OMVANGBEPALINGSVERSLAG  

Die omvangbepalingsverslag sal vir ’n 30-dae-tydperk vanaf 29 April tot 31 Mei 2021 versprei word om vir B&GP’s 

die geleentheid te gee om oor enige aspek van die beoogde projek kommentaar te lewer. Afskrifte van die volle 

verslag is op die SLR-webwerf (by https://slrconsulting.com/public-documents) en die SLR se datavryewebwerf 

(by https://slrpublicdocs.datafree.co) beskikbaar. 

 

Indien u enige vrae het, kontak asseblief die ondergetekende.  

 

Vriendelike groete 

 

 

Reinett Mogotshi 

 

https://slrconsulting.com/public-documents
../../../../rmogotshi/Documents/impala/draft%20bar%202/reviewed/slrpublicdocs.datafree.co

AANHANGSEL A: BESTUURSOPSOMMING VAN DIE OMVANGBEPALINGSVERSLAG VIR DIE WYSIGING VAN DIE 
OMGEWINGSBESTUURSPPROGRAM EN VERWANTE OMGEWINGSMAGTIGINGS 

INLEIDING 

As deel van die OB&OIS-proses wat vir die UMK-myn onderneem word, verskaf hierdie bestuursopsomming ’n 
opsomming van die omvangbepalingsverslag vir hersiening en kommentaar. 

Die UMK-myn is ’n oopgroef-mangaanmyn wat op die plaas Botha 313, die restant (RE) van die plaas Smartt 314, 
en gedeelte 1 en RE van die plaas Rissik 330 naby Hotazel in die Noord-Kaap geleë is. Die UMK-myn lê direk langs 
en aan die westekant van die R380- provinsiale pad.  

UMK beskik tans oor die volgende magtigings: 

• ’n Mynreg (30/5/1/2/3/2/1(113) MR) wat deur die DMRE uitgereik is; 

• ’n OBPr soos deur die DMRE (voorheen die DMR) goedgekeur is; 

• Omgewingsmagtigings (NC/KGA/HOT7/15/2006 en NC 30/5/1/2/2/113 MR) wat onderskeidelik deur die 

Departement van Omgewingsake en Natuurbewaring (DENC) en die DMRE uitgereik is; en 

• ’n Geïntegreerde watergebruikslisensie (IWUL) (10/D41K/ABEGJ/2814) wat deur die DHSWS (voorheen die 

DWS) uitgereik is.  

SLR Consulting (Africa) (Edms.) Bpk. (SLR), ’n onafhanklike firma van omgewingsimpakpraktisyns, is deur UMK 
aangestel om die OB&OIS-proses te bestuur wat vereis word om die geïntegreerde omgewingsmagtigings- en 
OBPr-wysigingsaansoek te ondersteun om die veranderings te magtig wat hieronder uitgeengesit word. 

 

AGTERGROND VAN DIE PROJEK 

United Manganese of Kalahari (Edms.) Bpk. (UMK) doen aansoek vir ’n omgewingsmagtiging vir nuwe gelyste 
aktiwiteite op die plaas Botha 313, die RE van die plaas Smartt 314, en gedeeltes 1, 2 en 3 (’n gedeelte van die RE) 
van die plaas Rissik 330. Die UMK-myn is ’n oopgroef-mangaanmyn wat ongeveer 13 km suid van die dorp Hotazel 
in die Joe Morolong Plaaslike Munisipaliteit en die John Taolo Gaetsewe Distriksmunisipaliteit in die Noord-Kaap 
geleë is.  

Die mangaanmyn lê direk langs en aan die westekant van die R380- provinsiale pad. Raadpleeg figuur 1 en figuur 
2 vir onderskeidelik die streeks- en plaaslike opset. 

UMK beskik tans oor die volgende magtigings: 

• ’n Mynreg (30/5/1/2/3/2/1(113) MR) wat deur die DMRE uitgereik is; 

• ’n OBPr soos deur die DMRE (voorheen die DMR) goedgekeur is; 

• Omgewingsmagtigings (NC/KGA/HOT7/15/2006 en NC 30/5/1/2/2/113 MR) wat onderskeidelik deur die 

Departement van Omgewingsake en Natuurbewaring (DENC) en die DMRE uitgereik is; en 

• ’n Watergebruikslisensie (IWUL) (10/D41K/ABEGJ/2814) wat deur die DHSWS (voorheen die DWS) uitgereik is.  

 
Die myn bestaan uit oopgroefmynafdelings, vergruisings- en siftingsbedrywighede, onbehandelde erts, 
voorraadhope, afvalrots- en produkvoorraadhope, en verwante ondersteunings- en administratiewe 
infrastruktuur. 

UMK beoog om die goedgekeurde oppervlakuitleg vir die myn te wysig om hulle mynbedrywighede te 
optimaliseer. Die beoogde veranderings aan die goedgekeurde uitleg word in besonderhede hieronder bespreek: 
 
Nuwe infrastruktuur om op die terrein gevestig te word om die huidige mynbedrywighede te ondersteun. 

• Nuwe parkeerarea (0.52 ha); 

• Sonkrag-toegeruste boorgate en verwante stoortenks; 

• Afdeling vir die vervanging van buitebande, werkswinkel/buitebandsentrum en oliestoorplek (7 ha); 

• Afvalrots- en sandhope: 

o Central West-afvalrotshoop (WRD) (84 ha) 

o Central West-sandhoop (40.9 ha) 

o J Block West-WRD (133 ha) 

o J Block West-sandhoop (46,5 ha) 

o J Block East-WRD (63,5 ha) 

o J Block West-sandhoop (16,5 ha) 

o Powerline West-WRD (196 ha) 

o Powerline West-sandhoop (35.9 ha) 

o A Block West-WRD (145 ha) 

• Produkvoorraadhoopgebied binne die goedgekeurde sinteraanleggebied (21.4 ha); 

• Monteringsarea vir vragmotors (20.4 ha); 

• Harde parkgebiede (14.3 ha); 

• Barlow’s Store (1 ha); 

• Plofstofdepot en verwante dienspad (13.1 ha); en 

• Ingenieursherwinningswerf (tydelik en permanent) (2.43 ha). 

 

Opgradering van bestaande goedgekeurde infrastruktuur: 

• Prentec-rioolaanleg;   

• Bestaande weegbrug en verwante toegangspad. 

 



 Page 5 

Project Reference: 710.09003.00140 
File Ref. Summary of the Basic Assessment Report for The Impala Flash Dryer Project for public review  

 

 

 
 
SLR Consulting (South Africa) Proprietary Limited  

 
www.slrconsulting.com 

 

Uitbreiding van bestaande goedgekeurde infrastruktuur  

• Produkvoorraadhoop (53.6 ha); 

• Modulêre vergruisingsaanleg (34.6 ha); 

• Brandstofstoorplaas (0.45 ha);  

• Grondverskuiwingstoerusting (EME) se werkswinkel (3.6 ha); 

• Versamelgebied vir vragmotors (1.6 ha); en 

• Kantore (19.1 ha). 

 
Verskuiwing van die volgende oppervlakinfrastruktuur by die myn: 

• Goedgekeurde vuilwaterdamme/besoedelingsbeheerdamme; 

• 132 kV-kraglyn vanaf die huidige ligging na die ou ligging 

OPSOMMING VAN DIE MAGTIGINGSVEREISTES 

Die beoogde projek sal ’n wysiging van die UMK se OBPr vereis. Ingevolge die Wet op die Ontwikkeling van 
Mineraal- en Petroleumhulpbronne (No. 28 van 2002) (MPRDA), kan ’n OBPr nie sonder die skriftelike 
toestemming van die Minister van Minerale en Energie gewysig of verander word nie. 

Die projek sluit aktiwiteite in wat onder die Wet op Nasionale Omgewingsbestuur, 1998 (No. 107 van 1998, soos 
gewysig) (NEMA) gelys word, en afvalbestuursaktiwiteite wat onder die Nasionale Wet op Omgewingsbestuur: 
Afval 2008 (No. 59 van 2008, soos gewysig) (NEM: WA) gelys is. Voor die aanvang van die beoogde projek moet 
daar ingevolge artikel 24 van NEMA en artikel 45 van NEM: WA by die Noord-Kaapse DMRE vir ’n geïntegreerde 
omgewingsmagtiging en afvalbestuurslisensie aansoek gedoen word, en moet dit verkry word.  Gelyste 
aktiwiteite mag nie ’n aanvang neem voordat skriftelike magtiging van die bevoegde owerheid verkry is nie, wat 
in hierdie geval die Noord-Kaapse DMRE is. Die aktiwiteite wat geraak word, vereis ’n omvangbepalings- en OIS-
proses ingevolge die OIS-regulasies 2014 (soos gewysig).  Die OIS-regulasies wat gevolg word, is 
Goewermentskennisgewingregulasie (GNR) 982 van 4 Desember 2014, soos gewysig. Die OIS-proses word gebruik 
om die omgewingsmagtigingaansoek te belig. Verdere besonderhede is by afdeling 6.1 ingesluit. Daarbenewens 
kan die beoogde projek ’n wysiging van die watergebruikslisensie vir spesifieke watergebruike ingevolge artikel 21 
van die Nasionale Waterwet, 1998 (No. 36 van 1998, soos gewysig) (NWA) van die DHSWS vereis. Hierdie proses 
sal soos nodig deur UMK geïnisieer word.  

Die OB&OIS-proses dek nie die vereistes ten opsigte van beroepsgesondheid- en veiligheidswetgewing nie. 

 

 STUDIEPLAN VIR DIE OIS-FASE 

Die studieplan vir die OIS beskryf die aard en omvang van die evaluering wat uitgevoer moet word en sit die 
beoogde benadering tot die OIS-fase uiteen. Ten opsigte hiervan kan die OIS-fase van die projek ’n aanvang neem 
wanneer die omvangbepalingsverslag deur die DMRE aanvaar is, en die volgende belangrike stappe sal 
onderneem word: 

B&GP’s sal van die DMRE se beslissing ten opsigte van die omvangbepalingsverslag in kennis gestel word; 

B&GP’s sal die geleentheid ontvang om oor enige aspek van die projek en die bevindings van die OIS en die OBPr 
kommentaar te lewer; 

Die OIS en OBPr sal bygewerk word met enige antwoorde op kommentaar wat tydens die hersieningstydperk 
geopper is en sal vir besluitnemingsdoeleindes aan die DMRE beskikbaar gestel word; en 

B&GP’s sal van die DMRE se besluit ingelig word.  

AANHANGSEL B: OPDRAG VIR VERDERE ONDERSOEKE EN STUDIEPLAN VIR DIE OIS-FASE 
(AFDELING 9 VAN DIE OMVANGBEPALINGSVERSLAG) 

Hierdie afdeling beskryf die aard en omvang van verdere ondersoeke wat nodig is om die OIS-proses te 
ondersteun, en skets die spesialisondersoeke wat moontlik vereis kan word. Dit is belangrik om daarop te let dat 
die spesialisstudies, waar relevant, voorsiening maak vir die vereistes om die aansoek vir die 
watergebruikslisensie en die afvalbestuurslisensie te ondersteun. Elke spesialisstudie sal die volgende stappe op 
’n hoë vlak onderneem: 

Identifiseer spesifieke knelpunte deur ’n begrip vir die projek en die sensitiwiteit van die geaffekteerde omgewing 
te toon, asook om al die kwessies wat deur belanghebbers geopper word, na te gaan; 

Skakel met ander spesialiste waar nodig om die integrasie van knelpunte en die toepaslike evaluering daarvan te 
verseker;  

Omskryf relevante wette en regulasies wat op die spesifieke spesialisstudie van toepassing is; 

Omskryf waar nodig die basislynomgewing deur die hersiening van beskikbare inligting van vroeëre studies en 
addisionele veldstudies; 

Evalueer die direkte, indirekte, en kumulatiewe impak; 

Verskaf versagtingsmaatreëls om enige impak, byvoorbeeld die residuele impak, tot ’n aanvaarbare vlak te 
verminder.  Waar nodig, verskaf aanbevelings om die residuele impak, byvoorbeeld biodiversiteitsteenwigte, te 
hanteer; en  

Waar nodig, verskaf gedetailleerde moniteringsplanne.  

Die aspekte wat deur die geïdentifiseerde spesialiste hanteer moet word, word in tabel 1 hieronder aangedui. Alle 
spesialisstudies sal belyn word met aanhangsel 6 (inhoud van spesialisstudies) van die NEMA OIS-regulasies (GNR 
982 van 2014, soos gewysig) of die DEFF-protokolle, wat ook al van toepassing is.   

TABLE 2-1: STUDIEPLAN VIR ASPEKTE WAT DEUR SPESIALISTE GEËVALUEER MOET WORD  

Spesialisstudie Studieplan 

Evaluering van 
grond, grondgebruik, 
grondvermoë en 
grondpotensiaal 

Die studie sal deur Terra Africa uitgevoer word en sal op die volgende fokus:  

’n Lessenaarondersoek van bestaande grond- en klimaatsdatabasisse om breë 
basislyntoestande en gebiede van omgewingsensitiwiteit en sensitiewe landbougebiede te 
bepaal;  

Die evaluering van die ruimtelike verspreiding van verskillende grondsoorte binne die 
fokusareas;   

Die identifisering van beperkende grondeienskappe op grondvermoë onder heersende 
toestande;  

Die opstel van verskillende kaarte op grond van die lessenaarondersoek van bestaande data 
wat die toestande, grondsoorte en grondvermoë op die terrein weergee;  

Die uitvoer van ’n grondklassifikasie-opname om grond binne die fokusareas en invloedsones in 
grondsoorte te klassifiseer;  doen suboppervlak-grondwaarnemings deur middel van ’n hand-
emmerboor;   

Die klassifisering van die dominante grondsoorte volgens die Suid-Afrikaanse 

grondklassifikasiestelsel (Grondklassifikasie Werkgroep, 2018);  

Die opstel van ’n verslag wat die resultate van die lessenaarstudie en ’n beskrywing van die 
bevindings tydens die veldevaluering voorlê; en  

Die verskaffing van aanbevole versagtingsmaatreëls en bestuurspraktyke om te implementeer 
om aan toepaslike wetgewing te voldoen.  

Biodiversiteit – 
grond en water  

Ekologiese Bestuursdienste sal die studie uitvoer en hulle sal op die volgende fokus:  

Biodiversiteitsevaluering  

Hersiening van beskikbare inligting en dokumentasie wat met die beoogde ontwikkeling 
verband hou; 

’n Omvattende ondersoek om die potensiële blomspesies te identifiseer waaroor daar 
bekommernis bestaan. Dit sluit alle spesies in wat op IUCN en TOPS se lyste is, en ook in bylae 1 
en 2 van die NCNCA gelys word. Dit sal deur die SANBI POSA-databasis asook ander beskikbare 
literatuur geïdentifiseer word en op die terrein bevestig word;’n Enkele veldopname en 
literatuuroorsig van die eiendom om plantsoorte en -verspreiding vas te stel. Die opname sal 
onderneem word om potensiële blomspesies te identifiseer waaroor daar spesiale kommer 
bestaan. 

’n Enkele veldopname en literatuuroorsig om te bepaal watter rooidata-dierespesies potensieel 
binne die studieterrein kan voorkom. Die habitatsvereistes van elke rooidataspesie wat 
potensieel op die terrein voorkom, sal met die plantegroeibeskrywing vergelyk word. Daar sal 
geen lokvalle vir diere op die terrein gestel word nie; 

Wanneer die moontlike voorkoms van elke rooidataspesie geïdentifiseer is, sal elke soort 
habitat (op grond van die beskrywing van die plantegroei en enige faktore wat as relevant tot 
diere geïdentifiseer is) volgens die belangrikheid ten opsigte van bewaring asook ekologiese 
sensitiwiteit op ’n ranglys geplaas word; 

Die terrein se belangrikheid met betrekking tot sensitiwiteit van die streek sal ook geëvalueer 
word; 

Die verslag en opname sal aan die NEMA Aanhangsel 6-vereistes voldoen; 

’n Varswaterevaluering; 

Hersiening van beskikbare inligting en dokumentasie wat met die beoogde ontwikkeling 
verband hou; 

’n Terreinbesoek en evaluering van die terrein; 

Bepaling van die huidige ekologiese toestand (PES) en ekologiese belangrikheid en sensitiwiteit 
(EIS) van die Witleegte-wateraar;  

Bepaling van die impak met betrekking tot die eienskappe van die Witleegte-ekostelsel wat 
geraak word en met die beoogde ontwikkeling verband hou; 

Beskrywing en evaluering van die beduidendheid van die beoogde ontwikkeling op die 
ekostelsel; 

Aanbeveling van versagtingsmaatreëls om die potensiële negatiewe impak op varswater-
ekostelsels te minimaliseer. 

Evaluering van 
oppervlakwater 

Die evaluering van oppervlakwater sal deur SLR gedoen word en op die volgende fokus:  

Onderneming van ’n basislyn- en situasie-ontleding, insluitende: 

Omskrywing van die reënval, verdampingsdata en ontwerp van stormintensiteit;  

Omskrywing van die basislynhidrologie van die terrein;  

Hersiening van beskikbare data oor watergehalte; en 

Hersiening van topografiese en geotegniese toestande, bestaande en toekomstige uitleg 
wat gegrond is op inligting wat deur die kliënt verskaf word, asook op bevindings van 
die terreinbesoek 

Ontwikkeling van ’n konseptuele stormwaterbestuursplan, insluitende:  

Skoon en vuilwaterklassifisering, opvanggebied-afbakening en stormwaterroetering;  

Hidrouliese berekenings deur die skatting van spitsvloei vir die vervoerinfrastruktuur en 
bepaling van die grootte van kanale, randstene, duikslote en slikvangers;  

Bepaling van die grootte van besoedelingsbeheerdamme (PCD’s) wat op ’n daaglikse 
tydsintervalmodel gebaseer is; en 

Konseptuele ontwerpe vir stormwaterinfrastruktuur, insluitende kanale, duikslote, 
randstene, slikvangers, PCD’s, oorlope, ens. 

Aanbevelings vir verdere werk om gedetailleerde ontwerpe vir die stormwaterinfrastruktuur te 
ontwikkel.  

Ontwikkeling van ’n dinamiese waterbalans deur middel van ’n daaglikse tydsinterval-
waterbalansmodel vir die groot waterkomponente van die myn. 

Ontwikkeling van ’n daaglikse soutbalansmodel vir die groot waterkomponente van die myn. 

Voorlegging van ’n kwalitatiewe evaluering van die beduidendheid van die impak van die projek 
op die basislynoppervlakwateromgewing, ’n verskeidenheid versagtingsmaatreëls om sodanige 
impak te minimaliseer, en maak van aanbevelings oor monitering.  

Opstelling van ’n spesialisverslag, insluitende bestuurs- en versagtingsmaatreëls. 

Grondwater Die grondwaterspesialisstudie sal deur SLR uitgevoer word en sal op die volgende fokus:  

Hersiening van alle bestaande hidrogeologiese data: 

met insluiting van moniteringsdata en basislynhidrogeologie (watervlakke en watergehalte); 

hersiening van vorige studies wat vir die UMK-myn onderneem is, insluitende die 
grondwatermodelverslag en alle grondwatermoniteringsdata; 

ondersoeking van die nuwe infrastruktuurkaart en bepaal brontermpersele; 

verkryging van alle tersaaklike data en opstelling van die konseptuele hidrogeologiese 
model. 

Grondwater- numeriese modellering: 

die bestaande grondwater- numeriese model sal aan die hand van die bronterm wat uit die 
geochemiese studie verkry is, bygewerk word; 

die resultate van die model sal die OIS en WULA toelig ten opsigte van die moontlikheid dat 
daar grondwaterbesoedeling kan wees al dan nie. 

Die grondwaterstudie sal ’n geochemiese en afvalevaluering insluit om die 
kontaminasiepotensiaal aan te dui van enige residu/afvalmateriaal wat deur die projek 
gegenereer word. Die afvalevaluering sal ingevolge die Nasionale Norme en Standaarde 
(regulasie 635 en 656 van 2013) onderneem word. 

Identifisering van versagtings-/bestuursmaatreëls en bywerkings by die bestaande 
moniteringsprogram (waar dit vereis word). 

Opstelling van ’n spesialis- hidrogeologiese verslag. 

Erfenis en 
paleontologie 

Die erfenisimpakevaluering sal deur HCAC Heritage Consultants uitgevoer word en op die 
volgende fokus:  

Evaluering deur ’n kort lessenaarstudie en ’n veldstudie van die beoogde 
ontwikkelingsvoetspoor om die erfeniskarakter van die projekgebied te verstaan; 

Bepaling van die impak van die beoogde projek op niehernubare erfenishulpbronne; en 

Opstelling van ’n spesialisverslag, insluitende bestuurs- en versagtingsmaatreëls. 

Afsluitingstudie en 
finansiële 
voorsiening 

Die afsluitings- en finansiëlevoorsieningstudie sal deur SLR uitgevoer word en sal op die 
volgende fokus:  

Bywerking van die afsluitingsplan: 

Bywerking van die afsluitingstrategie, doelwitte vir en afsluiting van meganismes; 
ontwerpbeginsels en motiverings vir die bereiking van die afsluitingsdoelwit. 

Bywerking van omgewingsrisiko-evaluering om risiko’s te inkorporeer. 

Evaluering van enige langtermyn- latente impak en versagtingstrategieë (sal deur 
spesialisinsette verkry word). 

Bywerking van toekomstige moniterings-, ouditerings- en verslagdoeningsprosedures.  

Bywerking van die aanspreeklikheidsberekenings vir afsluiting: 

Bywerking van hoeveelhede en kosteberamings wat met die sluitingsaktiwiteite verband 
hou (op grond van die jongste ontginningsplan) volgens die Finansiële 
Voorsieningsregulasies (GNR1147 van 2015) soos gewysig. 

Identifisering van enige kennisgapings (sal deur die toekomstige sluitingsplan en hersiening 
van sluitingsaanspreeklikheid opgevolg word). 

Bywerking van voorlopige jaarlikse rehabilitasieplan: 

Bywerking van die voorlopige jaarlikse rehabilitasieplan as deel van die vereistes van die 
verwagte Finansiële Voorsieningsregulasies. 

 

 

 


